
Supervizor  za  Brčko
zabranjuje  isplate  određemih
dodataka  na  platu  javnih
službenika
Supervizor za Brčko, Susan Johnson, je danas izdala nalog
supervizora kojim se Vladi Brčko Distrikta zabranjuje da vrši
bilo  kakve  dalje  isplate  javnim  službenicima  za  njihovo
angažovanje  u  komisijama  Vlade,  upravnim  odborima  javnih
preduzeća i institucija i za izvjesne druge aktivnosti ili
uslijed privremenih premještaja na nova radna mjesta.

Zakonom  o  javnim  službenicima  Brčko  Distrikta  Bosne  i
Hercegovine, koji je izmijenjen u julu 2005., obezbjeđuju se
sredstva za vršenje izvjesnih isplata javnim službenicima na
osnovu gradonačelnikove odluke, pored njihovih redovnih plata.
Vlada Distrikta je zloupotrebila ove odredbe za ostvarivanje
značajnih dodataka na plate odabranih javnih službenika.

Nalog takođe propisuje da će novi nacrt zakona koji reguliše
ponašanje javnih službenika i u cjelosti zamjenjuje Zakon o
javnim  službenicima  Brčko  Distrikta  i  nacrti  pravilnika
predviđeni novim nacrtom zakona biti predstavljeni Skupštini
Ditrikta najkasnije do 31. maja 2006.

Supervizor je izdala ovaj nalog kao prelaznu mjeru koja je
neophodna da bi se spriječile zlouptrebe Zakona i budžetskih
sredstava dok se ne usvoji nova zakonska regulativa.

Javni službenici Brčko Distrikta su među najbolje plaćenim u
Bosni i Hercegovini a njihove plate su u prosjeku znatno veće
od prosječnih plata koje se isplaćuju na  radnim mjestima u
privatnom sektoru. Povećanje dohotka u javnom sektoru štetno
djeluje  na  ekonomsko  blagostanje  u  Distriktu.  Postoje
neodložni socijalni i ekonomski problemi na koje bi Distrikt

trelao da utroši svoje prihode prije nego da  odabranim javnim
službenicima plaća dodatke na njihove ionako izdašne plate. Te
prekomjerne isplate javnim službenicima  u preiodu produžene
ekonomske krize i nezposlenosti nanose štetu javnom ugledu
Vlade Distrikta i kranje su nepravedne i veoma nepromišljene.

Supervizor za Brčko je ponovila da reforma javne uprave, koja
bi  trebalo  da  stvori  politički  neutralnu,  ekonomičnu,
preofesionalnu i nezavisnu javnu službu, predstavlja jedan od
najvažnijih izazova za Brčko Distrikt i Bosnu i Hercegovinu u
današnje vrijeme.


